
UVOD
Od malena nas uče da je u zdravom tijelu i zdrav duh i da se još u predškolskom periodu trebamo početi baviti sportom i razvijati sporstki duh.

I ja sam nekada bila aktivna sportašica, u mojoj kući su i dan danas  sportski programi najgledaniji i nekako mi je ostala neostvarena želja da radim posao koji ima veze sa sportom.   Sport  ima važnu društvenu i ekonomsku ulogu jer može ojačati društvene veze i djelovati kao katalizator društvene integracije.  Osim onog najboljeg što mobilizuje u nama, sport iz ljudi  „izvlači“ i ono najgore-nasilje i huliganstvo. 
NAVIJAČKO NASILJE

„Termin huliganizam se danas upotrebljava za razne vrste nasilja koje ne čine isključivo navijači. U svijesti naše javnosti se taj termin, bez obzira u kojem smislu bio upotrijebljen veže isključivo uz navijače. Etiketa huligana potekla je iz Engleske 1920-ih godina a nastala je prema irskoj imigrantskoj porodici  koja je u 19. Vijeku terorisala East End London. Naziv Hooligan ili Houlihan time je ušao u istoriju. 
Svaka navijačka skupina u svojim redovima ima ekstremne navijače i bilo da ih je 20 ili 200 oni će napraviti nerede ako im se za to ukaže prilika..Osobe koje su umiješane u huliganizam nastoje se udaljiti od običnih ljudi i zanima ih samo međusobno sukobljavanje jer se ništa ne može postići u smislu statusa ili reputacije u napadima na obične građane ili nenasilne navijače. Dougie Brimson, navijač i autor knjige „Tajne nogometnog huliganizma“ kaže: „Huliganizam se može promatrati kao izvorni ekstremni sport. Svaka utakmica je drugačija i kao posljedica toga navala adrenalina nikad ne nestaje. Postajete ovisni o njemu. Možda se nećete tući, možda ćete bježati ali i to je naboj, neka mješavina straha, ljutnje, ushita i iščekivanja koje te obuzme.“ 

Sjetimo se Hejsela. 
„29.5.1985. zbila se jedna od najvećih tragedija u povijesti sporta. U finalu Evropskog kupa sastali su se Liverpool i Juventus. Utakmica se odigrala u glavnom gradu Belgije, u Bruxellesu, na stadionu Heysel...Pred sam početak utakmice došlo je do nereda. Liverpoolovi navijači probili su ogradu između sektora X i Z, te su napali Juventusove navijače koji su u panici počeli bježati prema kraju tribine. Od prevelikog pritiska, zid na kraju tribine se urušio, a velik broj ljudi ostao je zatrpan, kako ispod zida tako i od navijača koji su padali jedni po 

drugima. Zavladala je panika, a policija je pokušala razdvojiti zaraćene strane, no nažalost bilo je prekasno.  39 navijača Juventusa je poginulo, a više od 600 osoba je ovrijeđeno“. ²
„Tragedija je rezultirala time što su svi engleski fudbalski klubovi bili podvrgnuti zabrani UEFA-e (Europske unije fudbalskih saveza) sa svih evropskih natjecanja (ukinuta 1990.-91.), a Liverpool je dodatno bio godinu dana isključen. Katastrofa je kasnije opisana kao "najtamniji sat istoriji UEFA takmičenja". ³
Tada je i nastao  glavni dokument koji se odnosi na fudbalski huliganizam - Evropska konvencija o nasilju i neprilikama navijača na sportskim događanjima, a posebno na fudbalskim  utakmicama.⁴
​​​
„Na našim prostorima, huliganstvo se veže i za nacionalizam, pa se često na tribinama mogu vidjeti uvredljivi nacionalistički transparenti, koji pozivaju na mržnju i sukobe.

2 L.Ši/I.G/ Dan kada je nogomet umro, Index.hr

https://www.index.hr/sport/clanak/30-godina-od-tragedije-na-Heyselu-Dan-kad-je-nogomet-umro/822561.aspx
³  Wikipedia, https://en.wikipedia.org/wiki/Heysel_Stadium_disaster
⁴ https://www.coe.int/en/web/conventions/full-list/-/conventions/treaty/120
U BiH je poznato da na utakmicama visokog rizika često je zastupljeno vrijeđanje na nacionalističkoj osnovi što ustvari dovodi do kršenja osnovnih ljudskih prava na slobodu. Jedno od većih problema huliganskog ponašanja su fizički napadi sa nanošenjem lakših ili težih tjelesnih povreda. To predstavlja izniman problem zbog teškoće kontrole na takvo ponašanje i nemogućnosti njegovog suzbijanja u potpunosti.
Uništavanje javne i privatne imovine je veoma čest slučaj huliganskog ponašanja na sportskim terenima bilo otvorenog ili zatvorenog tipa. Kada su velike kontrole na ulazima, navijači nemaju drugih predmeta osim stolica na stadionu te im mogu poslužiti za nanošenje štete protivničkim igračima i navijačima. Tu također spadaju i razbijanje javnih objekata prije i poslije utakmice. Također treba navesti da pljačkanje raznih objekata od strane gostujućih navijača nije rijetka pojava, pogotovo u manjim gradovima. Uznemiravanje javnog reda i mira je veoma karakteristično za navijačke skupine. Glasno navijanje i bodrenje zaista je veoma prepoznatljivo, ali također dovodi do uznemiravanja javnog reda i mira, što krši zakonku regulativu i doprinosu potvrđivanju epiteta huliganstvo.

Ugoržavanje opšte sigurnosti ogleda se u korištenju pirotehničkih sredstava kao što su baklje i petarde. Na stadionima većinom su zastupljena pirotehnička sredstva, to postaje učestali ritual navijanja navijačkih skupina. Pirotehnička sredstva mogu nanjeti tjelesne ozljede kako pojedincu tako i grupi ljudi i samim tim su veoma opasna. 
Iako u zadnje vrijeme policija primjenjuje zakone i smanjila upotrebu pirotehničkih sredstva, sve u svemu ona nisu iskorijenjena i sigurno za dugo neće se to ni desiti.“ ⁵

Sportski novinar i urednik na TV Alfa Muhamed Bikić je za potrebe ovog rada o navijačkom nasilju rekao:
_____________
⁵ Sanja Krvavac, Prevencija nasilja na sportskim terenima

https://www.psihologijaonline.com/sportska-psihologija/94-prevencija-nasilja-na-sportskim-terenima
„Huliganizam i nasilje su itekako prisutni na bosanskohercegovačkim sportskim terenima. Još kada se doda antagonizam među gradovima, koji traje godinama... Pa nacionalizam... Godinama nemamo pravog odgovora, niti pravog rješenja kako i na koji način spriječiti i sankcionirati ovu pojavu, koja definitivno uništava sport na ovim prostorima. Odgovornost za nemile scene snose svi redom. I klubovi, i navijači, i Savezi i mediji. Klubovi moraju biti u kontinuiranoj komunikaciji s navijačima kako se ne bi dešavale i ponavljale epizode koje najmanje imaju veze sa sportom. Upravo ta konekcija između klubova i navijača najviše nedostaje, kao i kvalitetna organizacija sportskih priredbi i naravno adekvatne negativne sankcije za vinovnike incidenata.“

 
„Istorija raspada Jugoslavije može se opisati i kao priča o evoluciji nasilja u jugoslovenskom sportu, posebno među fudbalskim navijačima-huliganima, i postepenom prenošenju tog nasilja, krajem osamdesetih i početkom devedesetih godina, na teren međuetničkih sukoba i"veliko-nacionalne" politike i, odatle, na bojno polje. Stadioni u bivšoj Jugoslaviji su na kraju, pri njenom raspadu, korišteni u političke svrhe. Najbolji primjer je utakmica igrana u Zagrebu 3. 06. 1990. Tadašnja reprezentacija SFRJ igrala je sa reprezentacijom Holandije, a cijeli Maksimir - 40.000 navijača navijalo je za Holandiju i zviždalo jugoslovensku himnu.

Jasno je da su ljudi u politici tada zloupotrijebili sport. Od tada datira veza između politike i sporta. Navijačke grupe od nastanka su imale veliku ulogu u srpskom društvu, kao na primjer početkom devedesetih, kada su i iz njihovih sastava regrutovani kadrovi za ratnedobrovoljačke jedinice. 
Navijači su svoju istorijsku rolu imali 05.10.2000. godine, kada su zajedno sa građanima rušili režim Slobodana Miloševića. Vođe nekih navijačkih grupa viđane su u obezbjeđenjima raznih političkih lidera, dok su neki i sami postali političari.“ ⁶
____________
​​​​​​​⁶ Marija Atanasković, Nasilje na utakmicama kao vid političkog ponašanja

https://www.scribd.com/document/23849851/Nasilje-Na-Utakmicama-Kao-Politicko-Ponasanje
Poučeni sve većim brojem nesreća koje se dešavaju na fudbalskim utakmicama, uprava NK Dinamo iz Zagreba donijela je Pravilnik o uslovima prodaje, kupovine i dodjele ulaznica za utakmice GNK Dinamo s pravilima ponašanja na stadionu Maksimir. U Članu 6. Tog Pravilnika stoji:


„...Iz razloga sigurnosti, a u cilju osiguranja redovnog i nesmetanog odvijanja       utakmice, nositelj ulaznice mora slijediti upute policije, sigurnosnog osoblja i administracije na stadionu na kojem se održava utakmica. Svaki nositelj ulaznice mora sarađivati sa sigurnosnim osobljem ukoliko se od nositelja ulaznice traži predočenje nositeljeva identiteta, u obliku službenog dokumenta s fotografijom, ili saglasnost za zapljenom zabranjenih predmeta koje posjeduje.

Nositelji ulaznica su saglasni da će njihovo ponašanje biti korektno i s poštovanjem prema protivnicima, a posebno da neće biti nasilni, ksenofobični i rasistički nastrojeni. U slučaju kršenja ovih odredbi navijači mogu biti sankcionisani te može doći do djelomičnog ili potpunog zatvaranja sektora gdje se oni nalaze.

Pirotehnička sredstva, sve vrste oružja, staklene boce, limenke ili alkoholna pića, sredstva pogodna za napad ili tjelesno ozljeđivanje,  opojne droge i druge nedozvoljene supstance ili drugo što može pokvariti užitak, ugodu i sigurnost ostalih sudionika, igrača ili službenih osoba zabranjeno je i ne smije se unijeti na stadion.

Svi promotivni, komercijalni, politički ili vjerski predmeti bilo koje prirode, uključujući, ali ne ograničavajući se na zastave, oznake, simbole, letke, zabranjeni su i ne mogu se unijeti na stadion.
Pojedinci koji su pod uticajem alkohola ili droga ili koji se ponašaju nasilno ili elementima svojeg ponašanja započinju radnje suprotne javnom redu i općoj sigurnosti, mogu biti udaljeni sa stadiona..“ 7
​​​____________
7 GNK Dinamo, objavljeno u januaru 2018. Godine, Pravilnik o uvjetima prodaje, kupovine i dodjele ulaznica za utakmice GNK Dinamo sa pravilima ponašanja na stadionu Maksimir https://gnkdinamo.hr/HR/Novosti/Clanak/pravilnik-o-uvjetima-prodaje-kupnje-i-dodijele-ulaznica
 Nedavno je u Sarajevu održan Prvi festival dokumentarnog filma AJB DOC, u sklopu kojeg je prikazan film francuskog reditelja Jeromea Pierrata „Arkanovo naslijeđe“. Imala sam priliku prisustvovati projekciji ovog filma u kojem se, između ostalog, govori i o povezanosti navijačkih skupina sa službama državne bezbjednosti Srbije. Mogu se vidjeti navijačke vođe koje, poput policajaca ili novinara koji se bave istraživanjem podzemlja, pričaju da su glavni dileri droge i da država ima apsolutnu kontrolu nad njima?!  
Državni vrh  nekadašnje Jugoslavije, a kasnije i Srbije iskoristio je navijačke grupe kao paravojne formacije u ratovima devedesetih godina prošlog vijeka.

Kako spriječiti navijačko nasilje?
„Vrlo često i strani mediji govore o navijačkom nasilju na našim prostorima. Međunarodni mediji idu toliko daleko da pozivaju na suspenzije fudbalskih saveza, odnosno na zabrane učešća u evropskim i svjetskim takmičenjima za reprezentacije i klubove čiji navijači su izazvali nerede na tribinama, ali i van njih.

Da ti pozivi nisu samo želje medija, pokazuju i prijetnje čelnika Svjetske nogometne federacije, koji se zalažu za strožije kazne, pa čak i moguća isključenja saveza. Dugogodišnji sportski komentator Milojko Pantić smatra da FIFA i UEFA trebaju na izvjesno vrijeme iz fudbala udaljiti sve zemlje Zapadnog Balkana, ali i zemlje čiji navijači prave nerede širom svijeta.
"U proteklih šest meseci nije bilo incidenata u celoj Evropi koliko je bilo u Zagrebu, Beogradu, Sofiji, Bukureštu, Podgorici… Čovek više ne može da nabroji koliko toga ima".

Milojko Pantić kaže da godinama zagovara uvođenje moratorija na fudbal u Srbiji i to na period od šest mjeseci do godinu.

"Mi smo definitivno neka divlja plemena, nismo civilizovani ljudi. Taj problem ne može drugačije da se iskorjeni osim da nam se zabrani da igramo na svjetskim takmičenjima", ocijenio je Pantić.

Sociolog Jusuf Žiga, profesor Fakulteta političkih nauka u Sarajevu, kazao je da se pri rješavanju navijačkog nasilja "ne treba izmišljati topla voda, već se treba ugledati na Engleze".

"Uvjeren sam da kada bi se dosljedno primijenila njihova metoda, da bi smo u vrlo doglednom vremenu imali jednu sasvim drugačiju, pristojniju situaciju na našim sportskim priredbama, ali i u društvu općenito", rekao je Žiga.

Profesor sociologije je skeptičan da se bez drastičnog sankcioniranja teških izgrednika može navijačko nasilje dovesti u red. "Volio bih da se u tome varam, ali svekoliko životno iskustvo nas uči da stvari upravo tako stoje. Naravno, to ne znači da se ne treba poduzimati sve ono što je vezano za odgoj, socijalizaciju mladih, počevši od roditelja i škole, pa nadalje".8
 „Parlamentarna skupština Bosne i Hercegovine još nije usvojila Prijedlog zakona o sprječavanju nereda na sportskim takmičenjima u BiH. Ovim zakonom se predviđa uvođenje oštrijih novčanih kazni i drugih sankcija za navijače koji prave nerede, ali određuje i odgovornost za sportske organizatore i klubove. Trenutno je ova oblast u našoj zemlji regulisana na različite načine, naprimjer, u nekim kantonima kroz donošenje posebnog zakona, a u nekima kroz odredbe Zakona o javnom redu i miru, dok Republika Srpska ima Zakon o sprječavanju nasilja na sportskim priredbama.“ 9
_____________
8 Mario Pejović,  Suspenzije rješenje za nerede navijača

http://balkans.aljazeera.net/vijesti/suspenzije-rjesenje-za-nerede-navijaca
9 Klix, juni 2009 https://www.klix.ba/sport/nogomet/drzava-jos-ne-kontrolira-stadione/090622040

